
Kërkesë urgjente 

 

Të nderuar me datë 17/01/2024 Hibrid.info ka publikuar një artikull vlerësues mbi një artikull të 

Kallxo.com. 

Ky vlerësim i Hibrid bie ndesh me parimet bazike të IFCN, përkatësisht parimet e shpërndara në 

parimin 5 të kodit të parimeve të IFCN. 

Duke pasur parasysh që Hibrid.info është nënshkrues i verifikuar i IFCN, këkrojmë që me 

urgjencë, sipas parimit numër 6, të ndërrmerren masa për të përmirësuar gabimin dhe 

ndërrmarrë veprimet për të larguar me urgjencë vlerësimin e pasaktë nga ana juaj. 

Vlerësimi juaj është skandaloz dhe jashtë çdo kriteri të IFCN e po ashtu kritereve të vlerësimit 

vet Hibrid.info me të cilat është marrë certifikata e IFCN. 

Në vlerësimin tuaj ju thoni “Vlerësimin “Clickbait” e marrin ato tekste titujt e të cilave nuk 

kanë asnjë bazë në përmbajtjen e tekstit vijues”. 

Kjo situatë tregon një abuzim serioz me standardet të cilat ju i përfaqësoni dhe për të 

cilat mbani edhe vulën e IFCN. 

Ju jeni në dijeni dhe e shkruani edhe në teksitn tuaj se në rreshtin e parë të artikullit 

Kallxo.com sqaron se përmbajtja paraqet të dhëna për muajin nëntor dhe që janë në 

përputhje të plotë me titullin. 

Bazuar në standardin tuaj, kërkojmë të na e sqaroni si keni arritur në vlerësimin tuaj 

duke pasur parasysh që qysh në rreshtin e parë të artikullit tonë është potencuar saktë 

se informacioni ka të bëjë me muajin nëntor? 

Duke mos i dhënë përgjigije me tekstin tuaj kriterit të parë të vlerësimit që keni bërë, pra 

ndërlidhjes në mes të titullit dhe përmbajtjes së tekstit, ju qartë keni abuzuar me 

vlerësimin. 

Konstatimi juaj se ky lajm paraqet një informacion “clickbait” dhe të qëllimshëm për të tërhequr 

audiencën dhe përfituar financiarisht, është i pasaktë, i pabazuar në asnjë burim të informacionit 

përpos në përceptimin individual të një personi anonim i cili qëndron prapa artikullit. 

Të nderuar teksti i prodhuar nga Kallxo.com është artikull i cili i shërben informimit të publikut 

dhe kjo dokumentohet lehtë. 

Lajmi paraqet të dhëna që janë publikuar me datë 15 janar 2024 nga Agjencia e Statistikave të 

Kosovës dhe ne vetëm kemi ofruar informacione të cilat deri në atë kohë nuk kanë qenë të 

qasëshme për publikun. 

https://kallxo.com/lajm/per-vetem-nje-muaj-mbi-225-mije-qytetare-udhetuan-me-aeroplan/
https://kallxo.com/lajm/per-vetem-nje-muaj-mbi-225-mije-qytetare-udhetuan-me-aeroplan/
https://www.ifcncodeofprinciples.poynter.org/


Në vlerësimin tuaj ju ose nuk keni ditur ose keni vendosur të injoroni në plotëni që informacioni i 

publikuar në Kallxo.com është një lajm i ri për audiencën i cili deri në kohën e publikimit nuk ka 

qenë i njohur për publikun, kjo për faktin se të dhënat zyrtare janë publikuar vetëm disa orë para 

publikimit të artikullit. 

Ju në tekstin tuaj i keni dhënë të drejtën vehtes të gjykoni qëllimin e publikimit të informacionit 

pa pasur asnjë burim që ju konfirmon një gjë të tillë. 

Ju keni keqpërdorur të dhënat nga Aeroporti i Prishtinës për muajin janar, në tentativë për të 

argumentuar një lajm të Kallxo.com i cili flet për statistikat e muajve të mëherëshëm. Kallxo.com 

në asnjë rresht nuk ka thënë se të dhënat janë për muajin janar 2024. 

Në artikullin e juaj, ju keni konstatuar se “Meqë artikulli është botuar në janar 2024, në muajin e 

liberalizimit të vizave, kuptimi i parë që shumica e lexuesve mund ta kuptojnë është se ka pasur 

rritje të largimit nga Kosova, si rrjedhojë e vendimit për heqjen e vizave.” 

Na sqaroni ju lutem se si e keni matur ju që shumica e lexuesve të Kallxo.com e kanë kuptuar 

në formën që ju e interpretoni këtë informacion. 

Na tregoni ju lutem se si e keni matur që prej 459 lexuesëve që e kanë lexuar këtë artikull deri 

më tani sipas statistikave të vijueshmërisë shumica e tyre e kanë kuptuar artikullin ashtu si ju 

pretendoni. 

Pra, qysh e keni përcaktu ju shumicën e lexusëve? Ju lutem të në dërgoni matjen e opinionit të 

lexueve të Kallxo.com që e keni bërë dhe sidomos si i keni identifikuar ju këta 459 lexues? 

Ju jeni në dijeni që sipas kodit të IFCN për konstatime të tilla ju duhet të keni provat dhe 

argumentet mbështetëse. Na sqaroni ju lutem me cilën provë e mbështetni konstatimin tuaj? 

Në të njëjtën fjali, ju përdorni tog-fjalëshin “mund të kuptojnë”. Në bazë të cilave standarde 

lejohet që me teorinë e gjasave të bëni vlerësime të artikujve? Ju lutemi të na dërgoni fakte 

edhe për këtë konstatim dhe përcaktimin metodologjik bazuar në standardet e IFCN se si mund 

të konstatoni që dikush “mund të ketë kuptuar”? 

Ju në analizën e juaj, të publikuar më 17 janar 2024, thoni se “Duke marrë parasysh që gjatë 

muajit janar 2024 ka pasur raportime të ndryshme për fluks udhëtarësh, titulli lë të kuptohet që 

po flitet për muajin e parë të udhëtimit pa viza.” 

A mund të na sqaroni si ka mundësi me u keqkuptu një titull që thotë “Për një muaj”, ndërsa i 

njëjti është publikuar më 16 janar 2024, pra në mes të muajit. Fakti që ne po tregojmë që “për 

një muaj” është e qartë që ka të bëjë për një muaj të plotë dhe jo gjysmë muaji. Një titull i tillë 

nuk mund të keqkuptohet se po flasim për muajin janar pasi artikulli është publikuar me 16 

janar, në mes të muajit janar. 

Sipas kësaj logjike edhe konstatimi juaj që titulli lë të nënkuptohet që për muajin janar është i 

pasaktë dhe pa asnjë mbështjete kjo për faktin se këtë konstatim po e bëni në mes të muajit. 



Në asnjë rrethanë nuk mund të quani Clickbait një artikull që është publikuar më 16 janar 2024 

dhe “Lexuesit që i keni anketuar” të keqkuptojnë që na e kemi pasë fjalën për gjithë muajin 

janar. Pra, kjo është huqje e qëllimëshme dhe dashakeqe nga ana e juaj sepse kur në titull 

thuhet “për një muaj” nënkupton një muaj të plotë, që ka përfunduar. 

Duke ju referuar fakteve të mësipërme kërkojmë nga ju që: 

 
● Të editoni artikullin dhe të largoni menjëherë përmbajtje dezinformuese të paraqitur për 

Kallxo.com duke o ofruar publikut informacionet e nevojshme; 

● Të botoni në hapsirat tuaja letrën tonë dhe veprimet për të sanuar gjendjen të cilën e 

keni krijuar; 

● Të na ofroni emrin e autorit të tekstit dhe redaktorëve që kanë redaktuar përmbajtjen; 

● Të editoni përmbajtjen tuaj në rrjetin social Facebook duke potencuar shënimin përkatës 

sipas rregullave të IFCN; 

● Të na ofroni të dhëna se në kuadër të cilit projekt është realizuar ky proces shpifës nga 

ana juaj. 

Duke u bazuar në ligjin civil kundër shpifjes dhe fyerjes, kërkojmë nga ju që menjëherë të merrni 

masa për të pakësuar dëmin e shkaktuar nga dezinformata juaj. 

Kreshnik Gashi, Redaktor menaxhues kallxo.com 

